
G u r e lurraldeetan. gizonaren 
arrastoa behe Harri-arotik dator; 
baina artetzat har genezakean la-
nik, tresneriatik aparte , ez da aur-
kitzen Harri-aroaren erdi-aldera 
arte. 1970ean Axlor-en (Dima, Biz-
kaia, Baraudiaranek bilatu zuen 
harrizko irudia dugu zaharrena. 
Mustier-aldikoa (Musturiense). 
40.000 urtetik gora izango ditu. 
Homo primigenius-engandik orain 
arte ezagutzen dugun agiri baka-

Goien Harri-aroko kultura. 40.000 
urtez lehenagotik 8.000 arte, Crô-
-Magnon izeneko gizakien garaia, 
askozaz ere hedatuagoa aurkitzen 
dugu. materialez ugariagoa, abera-
tsagoa eta honegatik dugu ezagu-
nagoa ere. Garai honen barruan 
badira Auriñuak-aldia, Solutre-aldia, 
Madalen-aldia eta Azilaldia deitzen 
direnak, oso aberatsak ar tearen al-
detik, eta arkeologoak Franko-
-Kantabriako kulturatzat aipatzen 
dutena. Gizonaren arterik zaharre-
na noski. Jakina, Harri-aro erdi-
aren azkenaldetik hasita goruntza. 

Artearen ugaritasunez Madalan-
-aldiak du garrantzirik gehien, ba-
tez ere hormetako pinturengatik: 
Etxeberri, Sasixiloaga, Isturitz. Al-
txerri, Ekain Goikolaua, Santima-
miñe eta Venta de Laperra dira 
Euskal Herrian. Baina kultura ho-
nek gaurko Euskal Herria baino 
muga zabalagoak zituen. Frantzia-
ko Dordoina, Ariège eta Lot erre-
sumetatik Espainiako Kantabriat ik 
zehar Galiziara arte, hun haitzu-
lotatik gora dira. heziteka berdin-
tsu hunen aztarnak dituztenak. Ha-
rrizko tresna edo lanabesak, he-
zur grabaduak eta abar, teknika 
berdinean landuak daude, mutur 
batetik besteraino. Baina horme-
tako pinturak haitzulo gutti ba-
tzutan bakarrik daude. Agerian da-
go hezikera berdinezko girotik hel-
dua dela. Bai tresnetan eta bai 
irudiak egiteko moldeetan, era ber-
dinak sumatzen dira. Batetik bes-
tera diren bereizkuntzak oso tti-
piak bai dira. 

Orduko gizonek beren garaiko 
abereak dibujatzen zituzten, ihi-
zean edo arrantzan aurkitzen zi-
tuzten abereenak. Hauen irudiak 
hormetan, harrietan eta hezurre-
tan egiten zituzten. Gizonak bizi 
ziren harpeetan eta berek erabil-
tzen zituzten harma. tresna eta 
lanabesetan. Inoiz eskulturak ere 
bai, buztinez edo hezurrez. Musi-
karen lehen arrastoak ere ordu-
koak ditugu. zeren Isturitzen eta 
Atxetan hezurrezko txilibituak aur-
kitu bai dira. 

Horman dibujoak egiteko. azal-
tzen denez, honetarako toki ego-
kiak aurkitzen zituzten edo beste-
la hormak lantzen zituzten. Hone-
tarako ere bazituzten beren tekni-
ka bereziak: berezko formak auke-
ratuaz, Ekaingo bisontak egitera-
koan bezala: edo aurrra egoki era-
tuaz. Altxerriko irudietan azaltzen 
denez inoiz lerroak harriz irekiaz, 
Irturitzeko orkatza egitean bezala 
hurrengo, irudiaren barru eta kan-
poaldeak zulaturki. lerroa kanpo-
runtz utziaz, Altxerriko orkatza 
bere lepoan axeria duela agertzen 
den bezala; baina, gehienetan ahal 
den hormarik berdinena bilatuaz, 
beste gabe pintatzen zuten. 

Esan dugunez, pintatzeko eran 
ere bada hezikera mugatu baten 
agiria. Molde berdinei jarraikitzen 
zaizkie. hasi Dordoina eta Ariège-
-tik eta Asturias alderaino, behi-
nik-behin. Gaiak berdinak izatetik 
aparte, dibujatzeko estiloa ere ber-
dintsua dute. Zeren, bazuten es-
tilo berezi orokor bat, irudiak ex-
presioz indartzeko parte b a t z u k 
handitu eta beste batzuk txikitu 
edo mehetuaz; tarte bat zuri utzi-
rik prespektibak zaintzean. atze-
rago dauden zangoetan garbi azal-

txen den bezala, pinturaren argiz-
ko alternantziak gordeaz. 

Honez gainera, oraindik harun-
tzago joan gintezke. Errepikatze 
ordenamendu bat ere nabari da ; 
horma luzeetako frisoak dibujuz 
hornitzea, hutsuneen betegarri iru-
diak formaz aldatzean. eta abar. 
Hutsune betetze. hauek ere, batzu-
tan familia bateko abere taldeez. 
Honela dira Altamirako (Santan-
der) bisontak. Ekaingo (Gipuzkoa) 
zaldiak, eta batez ere Lascaux-ko 
(Dordoina) oreinak igerian, Rou-

ffignac-eko (Les Eyzies) mamutak. 
eta Teyjat-en (Dordoina) bilatu 
zen hezur batean dagoen orkatz 
taldean batez ere. 

Harpeak etxe zituzten gizon ihiz-
tari haiek elkarren arteko harre-
man estuak zituzten, agertzen du-
gun Franko-Kantabriako lurretan. 

Estilo gordetze han, ez da Ma-
dalen aldikoa bakarrik, Aurinak-
-aldian ere nabaritzen da, garai 
honetan egiten ziren hezurrezko 
eskulturetan i k u s genezakeanez. 
Alde batetik makila-burutzat jo-
ten diren irudietan eta bestetik 
emakumezko irudietan, Emakumez-
ko hauek. Harri-aroko venus-ak 
deitzera etorri dira. Gainera, iru-
dien estilisatzetik sinbolu abstrakto 
bihurtzeu dira: Brassempouy (Lan-
des). Lespugue (Garona goian), 
Laussel eta Siereuil (Dordoina) di-
tugu mailaz maila adigarririk be-
rezienak. Baina hauen kideak ere 
hadira, Willendorf (Austria) eta 
Savignano (Italia). 

Glaziarren ondotik ezagutzen da 
arte estiloen aldaketetarako grina, 
sinbolu hutsen abstrakzioetara 
joaz, Azilaldira arte. Mas d'Azil-go 
eskola horrela bait da. Gure es-
kualdean Ermitt ia, Azpitarte, Ur-
tiaga, Lumentxa, Atxeta... harpe-
etako hezurretan bilatu dira ho-
netariko aztarnak. 

Hauek ditugu giza-gosoaren le-
hen kezken agerpenak. plastikazko 
artearen adieraz-bidez heldu zaiz-
kigunak. 

Adiarazi d u u n abstrakzio sin-
bolojia, hutsera bihurtzen da. Gi-
zonak, bere aurrerapen ibilian. bi-
zi moldeak aldatzen ditu eta haue-
kin batean doaz. ideiak eta sines-
menak ere aldatuaz. Aldakuntza 
hauen baldintzei lotzen zaizkie ar-
teak ere. 

Lehenago ihizetik eta arrantza-
tik bizi zen gizona; Mesolitos ga-
raiko azilalditik abere hezitzeak 
ezagutzen ditu eta Neolitos ga-
raian abeltzaintza, izango zen gi-
zonaren bizi-era nagusia eta larreak 
aprobetxatzeko tokiz aldatuaz ibi-
liko zen udako lekuetatik negu-
koetara. Arte lanak zeharo sinbo-
lista bihurtzen dira Aurkitzen di-
ren irudiak oso gutti eta irudipe-
nezko zirriborro edo eskema hu-
tsezkoak dira. 

Garai honetan. monumentu be-
rezi batznk azaltzen dira: hilobi-
tzat egiten dituzten trikuarriak. 
dolmenak. Naturalezaganako si-
neskera nabari dute. guziak sor-
kaldera begira egiten zituztenez, 
eta giza-hezurren ar tean lanabe-
sak eta kutunak bilatzen dira, si-
neskera herrien adigarri. Lurrezko 
ontziak ere arkitzen dira apainga-
rri abstraktoekin. Baita ere me-
talezko lehen arrastoak. Eta, on-
doren, kultura mota honi jarraiki, 
kromlech deitzen direnak, lurrean 
biribilean ordenaturik eta t inkatu-
riko harriak. Hauek ere. dolmenak 
bezala, geografia aldetik leku ja-
kin baten barnean estilo berezia 
dute: L. Perieot-ek estudiatu di-
tuenez kultura hau. Atlantika Pi-
rineoetan mugatzen da, erromani-
zazioaren aurretik izan zitekean 
Euskal Herrian. Guttienez, esan 
genezake, euskal kulturaren sustrai 
zaharrak, hizkuntzarekin batera, 
garai hortatik datozkigula 

